Договор меѓу Република Македонија и Австралија за социјално осигурување
Најчесто поставувани прашања

1. Кога е потпишан Договорот за социјално осигурување со Австралија?

Договорот за социјално осигурување со Австралија беше потпишан од страна на Премиерот на Република Македонија г-дин. Никола Груевски и Премиерот на Австралија г-дин. Хон Кевин Руд на 26 октомври 2009 година во Камбера, Австралија.

2. Кога се очекува да започне имплементацијата на овој договор?
Имплементацијата на овој договор се очекува да започне во 2011 година, откако ќе бидат завршени неопходните законодавни и административни процеси.
3. Што опфаќа овој договор?
Република Македонија и Австралија со овој договор ќе обезбедат покриеност со социјалното осигурување на лица кои не би остварувале право на пензија бидејќи немаат доволен период на осигурување во Република Македонија или немаат доволно години на престој во Австралија. Овој договор исто така им помага на лицата кои не можат да поднесат барање за остварување право на пензија бидејќи живеат надвор од границите на државата.
Договорот содржи  одредби со кои се обезбедуваат работодавачите и работниците кои подлежат на законодавството на Австралија или Македонија да не се должни да плаќаат двојно осигурување. Со овој договор деташираните работници и/или нивниот работодавач ќе бидат само предмет на законодавството во својата држава и ќе бидат  изземени од плаќање на придонеси за истата извршена работа според законите на другата држава. 
4. Кои бенефиции се покриваат со овој договор?
За Република Македонија овој договор ги покрива старосната, инвалидската и семејната пензија, а за Австралија договорот ја опфаќа старосната пензија.
5.  Кои се најзначајните работи кои што треба да се знаат за Австралискиот систем за социјално осигурување?

Сите поднесители на барања за остварување на право на австралиска старосна пензија треба да ги исполнат условите за минимум години на старост и критериумите за престој според законите за социјално осигурување на Австралија. Пензиите во Австралија подлежат на проверка на материјалната состојба што опфаќа преиспитување на приходите и капиталот, а тоа преиспитување што резултира со пониска стапка на пензија се користи за целите на оценувањето. Институцијата “Центрелинк“ (Centrelink) има информации за приходи и капитални лимити. 
6. Што презема Австралија со овој договор?
Според австралиското законодавство, за стекнување право на старосна пензија лицето треба да има живеалиште или престој во Австралија на денот кога го поднесува барањето за пензија, како и најмалку да има 10 години живеалиште во Австралија . 

Со примена на Договорот за социјално осигурување се овозможуваат следните поволности:

· За лицата коишто живеат или престојуваат во Република Македонија, Австралија ќе постапува како да се нејзини жители, односно постапката за старосна пензија ќе може да се покренува од Република Македонија;

· Времето поминато во осигурување во Република Македонија, Австралија ќе го засметува заради исполнување на минималните услови за остварување право на австралиска старосна пензија;

· Австралија гарантира исплата на старосната пензија неограничено во Република Македонија доколку лицето ги исполнува останатите услови за да ја добива старосната пензија.

7. Кои се условите за стекнување право на старосна пензија во Република Македонија?

Правото на старосна пензија во Република Македонија се стекнува со навршување на 62 години живот (жена), односно 64 години живот (маж) и најмалку 15 години пензиски стаж. За стекнување право на старосна пензија ќе се засметуваат и периодите на живеење во Австралија во текот на работниот век  за да се исполни минималниот пензиски стаж. Исто така, за исполнување на минималните услови за остварување право на старосна пензија Република Македонија ќе го засметува во пензиски стаж и времето поминато во осигурување во трета држава со која Република Македонија има склучено договор за социјално осигурување.


8. Дали постои потреба за пензија од Република Македонија?
Доколку лицето користи пензија од Австралија и има право на странска пензија според Австралиските закони лицето само треба да аплицира за пензија. Ова е уредено на овој начин заради тоа што Австралискиот пензиски систем не е базиран на придонеси, туку е финансиран од општи оданочувања на приходите и Владата верува дека сите баратели треба да ги искористат нивните приватни приходи пред да се повикува даночниот обрвзник за финансирана поддршка.
9.Каде и како  ќе може да се поднесуваат барања за пензија ?
По потпишувањето на договорот и неговото стапување во сила, лицата ќе можат да поднесат барање за пензија во  било која од двете држави. Центрелинк (Centrelink) ќе им помага на лицата во Австралија коишто ќе поднесат барање за пензија во  земјата, додека Фондот за пензиското и инвалидското осигурување ќе им помага на лицата во Република Македонија. Општо земено барањето за пензија не може да се поднесе се додека Договорот  не стапи на сила. Повеќе информации во врска за текот на постапката ќе бидат достапни пред стапување на сила  на Договорот.

10. Колку пензија ќе остварува едно лице според договорот ?
Австралиска пензија-во Австралија
Лицата кои живеат во Австралија, но немаат 10 години престој во Австралија можат да го вклучат периодот на осигурување акумулиран во Република Македонија за да можат да се квалификуваат за австралиска старосна пензија. Во овој период (додека тие на навршат 10 години на престој во Австралија) нив ќе им биде исплатувана помал износ на  пензијата.
Австралиска пензија-надвор од Австралија

Австралиска пензија во Република Македонија по Договорот ќе биде базирана на периодот во кој лицето работело и престојувало во Австралија (ова е периодот помеѓу 16 годишна возраст и пензиска возраст ).
Лицата коишто се преселиле во Република Маќедонија по стапувањето на Договорот во сила, но пред да се исполни потребната старосна возраст за пензија, можат своите барања за приходно тестирана австралиската  старосната пензија  кога ќе ги исполнат условите за старосна пензија. Исплатата ќе се базира на процентот на нивниот  вкупен работен век на живеење во текот на еден именител на 25 години. На пример, според Договорот, еден човек којшто живеел во Австралија од 30 годишна возраст до 50 години (т.е. 20 години) може, да добие пензија во износ од 20/25-тинки на приходно тестираната австралиска старосна пензија во Република Македонија.
Лицата коишто веќе живеат во Република Македонија пред Договорот да стапи на сила може да бараат австралиска пензија за прв пат,  врз основа на дел од нивниот вкупен работен век на живеење во текот на еден именител на 44 години. Најмалку потребно е 12 месеци работа и престој во Австралија. Тестовите на приход и капитал се применуваат на ист начин како за жителите на Австралија, така и за жителите на Република Македонија. 
Пензии платени од страна Република Македонија. 

Износите на пензија коишто ќе се плаќаат од страна на Република Македонија, ќе се определуваат  според македонското  законодавство, и се базирани на периодот на осигурување кој е направен таму.
.
11.Кај кого треба да се обратам за повеќе инофмрации?

Во Република Македонија: Повеќе информации ќе бидат достапни пред датумот на стапување на сила на Договорот, односно пред почетокот на 2011 година на веб страната на Министерството за труд и социјална политика  www.mtsp.gov.mk каде што се наоѓа и текстот на Договорот и на веб страната на Фондот на пензиското и инвалидското осигурување на Македонија www.piom.com.mk
Во Австралија: Повеќе информации, вклучувајќи и информации од Центрeлинк (Centrelink) ќе бидат достапни пред датумот на стапување на сила на Договорот, односно пред почетокот на 2011 година. Текстот на Договорот може да се најде на Министерството за семејства, домување, услуги на заедницата и прашања за староседелците на веб-сајтот на адреса: http://www.fahcsia.gov.au/sa/international/ssa/Pages/default.aspx
